
■香港文匯報記者 鄭治祖

民主黨（鴿黨）立法會議員鄺俊

宇日前喺facebook直播，向網民

聲稱「用咗3年時間」，終於「成

功爭取」政府撥款，幫非牟利動物

保護機構「阿棍屋」喺元朗興建動物收容所。

驟眼睇好似有愛心又有「政績」，點知「東北

反逼遷動物戰隊」嘅facebook專頁管理人就留

言踩場，踢爆累到呢批動物流離失所嘅人，正

正就係當年有份贊成通過新界東北發展計劃嘅

鴿黨。有居民更大呻，自己3年嚟用盡方法約

見「尊敬嘅鄺俊宇議員」，可惜一眾街坊至今

始終交唔到呢位「朋友」。

記得4年前鄺俊宇作為新丁議員，一上任就經常話
要推動訂立《動物保護法》，可惜路遙知馬力，

鄺俊宇呢顆「善心」好快就被新界東北嘅「自己友」睇
通睇透。
鄺俊宇日前喺直播邀功期間，「東北反逼遷動物戰
隊」專頁嘅管理人就即刻留言狙擊，重提當年搞到唔少
「手足」被捕嘅反對新界東北發展前期撥款示威：「村
民被收地，東北『抗爭者』入獄，動物無去路，議員們
你身處何方？今天迎來這個『成功爭取』好開心嗎？那
議員們你地（哋）有去過發展區域嗎？」「將東北發展
項目政治背景去掉，變為歡迎的『成功爭取』、為動物
發聲乜乜×，在消費甚（什）麼？」

被指贊成新界東北發展計劃
「東北反逼遷動物戰隊」其後仲喺專頁貼文，大呻新

界東北「迫遷」最根源嘅問題係「政治主導發展地
區」，但鴿黨當時係舉腳贊成，搞到今日大量村民同動
物「顛沛流離」，估唔到鄺俊宇作為鴿黨一員，仲咁厚
面皮嚟領功：「君不見2016年左手同意撥款，抹上一
手鮮血；今用右手聲稱自己爭取三年有功，動物鮮血因
你黨而流」，最後仲不忘揶揄：「你們留議會就留到
飽，繼續『為民請命』。」

村民約鄺3年交不到「朋友」
報稱由當年村民組成嘅「古洞北村民聯盟」亦不甘被

鄺俊宇抽水，大呻佢哋同「阿棍屋」仲有「東北反逼遷
動物戰隊」搞咗好耐先令到動物有容身之所，實在唔明
點解鄺俊宇𠵱 家先肯出現：「鄺議員是我們尊敬的議
員。但這三年來，那（哪）管我們以電郵及電話要求約
見，希望可以向議員反映村民及動物安置的問題，我們
一眾街坊也始終交不到這位『朋友』……但願議員也和
我們同行。與我們聯絡，落村看看東北動物現在的慘
況。」
「海龍王」就揶揄鄺俊宇：「食得多人血饅頭咪食下

（吓）啲小動物血饅頭囉！」「Hebe Law」亦話：
「水真係可以打直抽、打橫抽，抽埋血都仲得，得
咗！」
但有「黃絲」就「幫親不幫理」，話要不分化不割
席，好似「May Law」就質問：「分化係幫動物？」
「Jim Chan」即反駁：「你啲咁既（嘅）人係唔識字定
咩事？」「Brother Wai」亦話：「我燒你間屋，畀返
舊（嚿）橙你吖不如，記得多謝我呀！」

鄺俊宇被爆食動物血饅頭
稱「成功爭取」建收容所邀功 動物組織揭鴿黨有份「迫遷」

香港文匯報訊（記者 黃書蘭）攬炒派的電影
製作發行公司「影意志影院」本周一突然在黑暴
電影《理大圍城》上映日於facebook發帖，稱
「《理大圍城》已被電檢處評為三級電影」，未
滿十八歲及於此公布前已購票之觀眾可辦理退
票，又稱「因電檢處在放映前兩小時才告知此我
們消息，所以我們只能十分遲才公布」。電影、
報刊及物品管理辦事處日前在回應傳媒查詢時反
駁，電影報刊辦早於8月初已書面通知送檢申請
人，《理大圍城》評為第III級及須加入告示。
電影報刊辦指出，《理大圍城》、《佔領立法
會》中的部分描述及拍攝到的行為，有可能觸犯
現行的法例，包括頻密播出粗鄙語言，更以大篇
幅並細緻記錄嚴重犯罪行為，甚至有青少年使用

具殺傷力武器的鏡頭。
在檢查影片後，檢查員認為申請人須向觀眾發

出告示，以免觀眾模仿影片中描繪的行為或被誤
導，方可將《佔領立法會》及《理大圍城》分別
評為第IIB級及第III級。

本月9日再呈新版須重檢
電影報刊辦續指，送檢申請人於今年7月將

《理大圍城》及《佔領立法會》兩部影片送檢，
檢查員決定兩部影片在加上適當告示後，《佔領
立法會》可評為第IIB級，《理大圍城》則可評
為第III級，並已於8月4日及7日書面通知申請
人有關評級及須加上告示的決定，其後申請人卻
通知電影報刊辦撤銷影片送檢的申請。

之後，申請人在9月3日重新將兩部影片送
檢，但因新送呈的版本與先前略有不同，須重新
進行檢視，加上影片有錯誤之處，申請人再於9
月9日送呈正確版本。
檢查員於9月18日就兩部影片作出決定，維持

《佔領立法會》和《理大圍城》分別評為第IIB
級和第III級及須加入告示，並書面通知申請人。
就加入告示的要求，申請人在9月21日早上仍

多次提供錯誤版本，電影報刊辦至當日下午才收
到兩部影片加入告示後的正確版本，並於同日向
申請人發出核准證明書。
電影報刊辦強調，申請人早於8月4日及7日已

接獲電影報刊辦通知，有關影片分別被評為第
IIB級和第III級以及須加入告示等條件。

黑暴電影《理大圍城》又玩嘢 當局：8月初已評三級

鄺俊宇不負責任地
吹水及抽水已非首
次，香港文匯報此前
已踢爆他在橫洲公屋
發展項目上涉嫌「講

大話」，老屈小食肆「狗肉充羊
肉」，以至他早前報稱自己被打事宜
亦疑點重重，誠信令人質疑。

曾謊稱不知橫洲建公屋
元朗橫洲公屋發展項目早於2013

年公布，預計最終供應1.7萬個單
位。其後，特區政府決定先落成首階
段4,000個公營房屋單位。有見不少
支持者不滿單位量「縮水」，鄺俊宇
當時高調舉行記者會，謊稱他與另外
一位議員「從未聽聞」橫洲興建1.7
萬個單位的計劃。

房署隨即發放文件反駁，踢爆鄺俊
宇等均支持橫洲第一期興建約4,000
個公營房屋單位的建議。翻查7份報
章的過往報道，亦顯示鄺俊宇早在
2013年9月已知1.7萬個公屋單位的
計劃，更於2014年時知道政府有意
「縮減」並對原計劃及變化一一作出
回應。
鄺俊宇用語言偽術玩弄公眾的事

件不止於此。他曾公開冤枉元朗一
間賣羊肉煲的食肆「賣狗肉」，更
在facebook發帖讓網民「廣傳」加幫
手「搜證」，令無辜店主深受影響
關門兩日。事後，在發現「狗肉
案」純屬虛構後，鄺俊宇刪除了相
關靠害帖文，同時發新帖文「澄
清」，標榜自己「協助查証（證）
真偽」，令不知事件前因後果的人

誤以為他在幫助老闆，做法狡猾。

車Cam揭去年遇襲疑點多
在修例風波期間，鄺俊宇報稱在天

水圍取車時被人圍毆，《蘋果日報》
當日上載一段聲稱是案發現場一輛汽
車車Cam（車頭攝錄機）所拍影片，
拍攝到鄺俊宇遇襲前後的情況。
香港文匯報其後分析有關片段，發

現這次「遇襲事件」存在諸多疑點，
包括一般被固定的車Cam所拍視頻竟
會變換角度、有目的地跟蹤拍攝，鄺
俊宇言之鑿鑿有「四名兇徒」但多條
視頻都未見「第四名兇徒」，整個
「被打」過程也沒有反抗，連「本能
反應」都無等。事件被質疑是一場大
龍鳳。

■香港文匯報記者 鄭治祖

大話抽水有前科 曾屈羊煲係狗煲

有愛心同有同理
心，有時喺「黃絲」
眼中都係罪嚟㗎。特
區政府為咗照顧受疫
情影響嘅市民，早前

向每名香港成年永久居民派咗一萬
蚊，近日亦透過關愛基金，畀合資格
嘅新來港人士申請一萬元現金津貼，
結果大批「黃絲」猛鬧政府唔應該將
「自己人」啲錢派畀「外人」。有網
民噚日就摷返時任關愛基金成員、民
主黨鄺俊宇早前話視乎需要再決定係
咪派錢畀新來港人士嘅言論，成功引
嚟大批「黃絲」鞭屍，鬧爆鄺俊宇根
本唔係「同路人」。
網上討論區「連登」噚日就有個

題為「關愛基金成員鄺俊宇唔肯拒
絕發放1萬比（畀）新移民」嘅帖，
原來帖主眼見近日關愛基金開始派
表，就摷返鄺俊宇今年3月接受媒體
訪問時嘅言論。當時，鄺俊宇係咁
講嘅：「至於是否向『新移民』發
放1萬元，關鍵在於對方有否真正需
要，如何發放亦需要再商討，希望
錢能夠盡快到有需要市民手上。」

「黃絲」鬧爆：唔係「同路人」
身為社工嘅鄺俊宇唔止「愛心爆

棚」，仲夠膽喺「同路人」面前大
唱反調，結果梗係被「黃絲」網民
圍攻。「黑澤明太子意粉」就話：
「民主黨賣香港唔係口號，呢條垃

圾上年日日行上前叫人散水，成功
博到鏡頭加埋後生有marketing（市
場推廣），為自己民主黨嘅身份洗
底，再加上請一大把打手上連登fb
做『神』，可惜民主黨都係賣香
港，呢條×樣都唔例外。」「芝士
近薯蓉」就話：「無計啦！民主黨
都有『新移民』票，一直都有。」
「et73aaqXEm2v」就決定繼續盲
撐：「真心『新移民』都可以變
『黃』㗎，睇下（吓）水泉澳區選
結果就知鄺仔應該繼續做，唔好理
啲分化×。」「淒絕的戲」睇法就
唔同：「『鄺神』有心還有心，但
佢嘅政治立場真心不了。」

■香港文匯報記者 鄭治祖

稱不反對向新來港者派錢 鄺被鞭屍

傳統「飯民」近日唔肯跟
「抗爭派」杯葛立法會延
任，被「抗爭派」狠批戀棧
議席、背信棄義。「抗爭
派」中西區區議員梁晃維日

前喺港大論壇稱，接受「委任」係變相認
同取消選舉，擔心成為先例，令政府將來
照辦煮碗，為香港帶來「更嚴重嘅政治後
果」。不過，佢被同場嘅傳統「飯民」立
法會議員毛孟靜反唇相譏：「呢件（梁晃

維）就不停講『政治後果』……如果你𠵱
家已經認為立法會係垃圾會，拜拜！咁你
以後都唔好參選，千祈唔好行埋去𠻹，以
後都唔好參選！」
支持「杯葛延任」嘅梁晃維日前喺港大

論壇稱，延任爭議源於人大強行用「非法
手段取消選舉」，再用本地法律同基本法
都無嘅條文將立法會任期「夾硬拖長一
年」，若今日接受「委任」，變相係認同
當初取消選舉嘅「政治決定」，擔心會成

為先例，讓政府將來會用類似方法取消選
舉，造成更嚴重嘅「政治後果」。
主留嘅公民黨主席梁家傑就話，立法會

權力大，若「把持」喺建制派手上「可以
做好多壞事」，如動議成立權力及特權法
調查委員會調查「612基金」、「星火基
金」，要求披露所有捐款人資料。佢又
話，權力及特權法對「手足」有更摧毀性
嘅影響，因為喺權力及特權法下唔可以保
持緘默，一召開就要嚟料。

譏「政治後果」論諗太遠
毛孟靜亦反駁梁晃維：「呢件（梁晃

維）就不停講『政治後果』，所謂政治後
果係𠵱 家企喺呢度想像未來嘅事。」又揶
揄：「如果你𠵱 家已經認為立法會係垃圾
會，拜拜！咁你以後都唔好參選，千祈唔
好行埋去𠻹，以後都唔好參選！」
不過，有網民就覺得「主留派」講乜

都嘥氣。「Kan Goh」話：「不同意受
『中央延任』就辭任，同意就留下，這
麼簡單的有需要這麼多討論嗎？」

■香港文匯報記者 黃書蘭

梁晃維促杯葛延任 毛孟靜寸日後唔好選

攬炒派離島區議員王進洋今
年3月曾公開聲稱會拒絕接受
所有支持基本法第二十三條立
法市民求助，被社會各界質疑
涉嫌干犯「公職人員行為失
當」罪。王進洋昨日在 face-
book上重提事件，更披露自己
被廉政公署召見調查。

曾拒服務「挺廿三條」市民
王進洋昨晚在fb發文稱，自
己今年3月初在fb發布了一段
「宣誓」，稱不會服務所有
「支持廿三條立法」市民的求
助，昨日「被廉政公署召見調
查」。
他聲稱，自己在調查中再三

說︰「寫信協助『新移民』一
家團聚，根本從來都不是區議
員的職權範圍，但多年被建制
派『做壞規矩玩爛市』，因此
區議員在過往都淪為快速上樓
的『搭（踏）腳石』。」
他其後又變臉稱，「如果有

支持廿三條立法的市民向我反
映區內聚賭的問題，關乎社區
環境問題及公眾利益的事務，
呀洋仍然會接受求助並跟
進」，但又謂「如果只涉及個
人利益而對方根本沒有達到申
請的門檻」等，「唔該你滾遠
啲，概不受理。」
在披露自己被廉署調查後，

王進洋又戴頭盔稱︰「雖然法
例沒有規定廉署的調查要保
密，但呀洋仍然會接受剛才兩
位職員的建議，不透露所有重
點細節。」

根據《防止賄賂條例》的「披露受調查
人身份等資料的罪行」規定，任何明知或
懷疑任何觸犯防賄條例罪行正在調查，無
論是透露給該受查人士，或是向公眾披
露，而沒有合理辯解，即屬犯罪，一經定
罪，可處罰款兩萬元及監禁一年。

■香港文匯報記者 鄭治祖

�.
�1�

廉
署
查
王
進
洋

疑
涉
公
職
人
員
行
為
失
當

■王進洋在fb披露自己被廉政公署召見
調查。 王進洋fb截圖

■梁晃維與毛孟靜在論壇上針鋒相對。
香港大學學生會校園電視直播截圖

■鄺俊宇被踢爆，累到大批動物流離失所嘅人，正正係當年有份贊成通過新界東北發展計劃嘅鴿黨。 fb圖片

■電影報刊辦反駁「影意志影院」的說法，澄清《理
大圍城》原版本8月初已評為第III級及須加入告示。
圖為日前「影意志影院」臨放映前才在fb公布消息。

「影意志影院」fb截圖


